
P.nr.53/2024
NE EMER TE POPULLIT

GJYKATA THEMELORE MITROVICE DEGA NE VUSHTRRI, Departamenti i pérgjithshém
- Divizioni Penal, né pérbérje nga gjyqtari i vetém gjykues Ferki Xhaferi, me pjesémarrjen e
zyrtares ligjore Arta Jusufi, né ¢éshtjen penale ndaj té akuzuarit F.D, nga fshati ..., komuna
Vushtrri, té cilin sipas autorizimit e mbroné av.Fatmire Braha nga Vushtrria, pér shkak té veprés
penale nga neni 80 i Ligjit Nr. 03/L-163 pér Minierat dhe Mineralet - Dénimet Penale pér
Aktivitet e Jashtéligjshme Minerare, sipas aktakuzés sé Prokurorisé Themelore né Mitrovicé PP-
I1.nr.1627/16, té datés 10.01.2018, té rikualifikuar pjesérisht nga gjykata, pas mbajtjes sé
shqgyrtimit gjygésor publik té daté 27.03.2024, né rivendosje, né té njejtén dité mori dhe
publikisht shpalli, ndérsa me daté 26.04.2024, pérpilojé kété:

AKTGIJYKIM

NDAJ TE AKUZUARIT: F.D nga i ati M, dhe e éma Z, e gjinisé P, i lindur me daté ..., né fshatin
..., komuna e Vushtrrisé, ku edhe jeton, i martuar, babai i katér fémijéve, me numér personal ...,
ka té kryer shkollén e mesme, me profesion agjustator teknik i makinerisé, i pa puné, i gjendjes
sé dobét ekonomike, shqiptar, shtetas i Republikés sé Kosovés;

Né pérputhje me nenin 362 paragrafi | pika 1.3 e Kodit té Procedurés Penale té Kosovés,
REFUZOHET AKUZA

SEPSE: NE po té njéjtén daté, dité, kohé si né pikén | té dispozitivit né kundérshtim me Ligjin

pér Miniera dhe Minerale si dhe té projektit pér shfrytézimin dhe elaboratin gjeologjik, duke

pérdorur forcén mekanike me qéllim té shfrytézimit té resurseve minerale né kundérshtim me

rregullat dhe pajisjet té cilat shérbejné pér mbrojtje nga rreziget e tilla, me cka ka shkaktuar

rrezik t& madh pér jetén e njerézve si dhe dém té konsiderueshém pasuror;

- Me Kkété kishte pér té kryer veprén penale nga neni 80 i Ligjit Nr. 03/L-163 pér Minierat dhe
Mineralet - Dénimet Penale pér Aktivitet e Jashtéligjshme Minerare.

Shpenzimet procedurale bien barré e buxhetit té késaj gjykate.

Pala e démtuar Komisioni i Pavarur pér Miniera dhe Minerale, pér realizimin e kérkesés pasurore
juridike udhézohet né kontest civil.

Arsyetim

Prokuroria Themelore né Mitrovicé - Departamenti i pérgjithshém, prané késaj gjykate ka
parashtruar aktakuzén PP-11 nr.1627/16, té datés 10.01.2018, ndaj té pandehurve F.D, nga fshati
..., komuna e Vushtrrisé, L.D, nga fshati ..., komuna Obiliq, si dhe té akuzuarit R.A, nga fshati
..., komuna Vushtrri, pér shkak té veprés penale Ndotja, degradimi ose shkatérrimi i mjedisit nga
neni 347 par.1 té KPRK-sé, si dhe veprés penale Shkaktimi i rrezikut té pérgjithshém nga neni
365 par.2 té KPRK-sé.

Gjykata pas tentimit té mbajtjes sé 20 seancave dhe déshtimit té tyre kryesisht pér shkak té
mungesés sé prokurorit té shtetit e disa heré pér shkak t& mungesés sé té pandehurve, pér shkak
té ekonomizimit dhe efikasitetit té procedurés, me rastin e mos paraqgitjes né dy seanca radhazi
té té pandehurit F.D dhe mbrojtéses sé tij av.Fatmire Braha, né seancén e daté 09.10.2023,
gjykata me gené se jané plotésuar kushtet ka vazhduar seancén pér té pandehurit L.D dhe R.A,
ndérsa ka veguar procedurén ndaj kétu té pandehurit F.D, ku procedura éshté udhéhequr sipas
numrit té ri té késaj lénde P.nr.285/23.

Gjykata lidhur me kété céshtje penale ka vendosur me Aktgjykimin P.nr.285/23 té datés
01.12.2023, i cili éshté anuluar pjesérisht, sa i pérket pikés Il té dispozitivit, me Aktvendimin
PA1.nr.108/24 té Gjykatés sé Apelit, dhe ¢éshtja éshté kthyer né rivendosje, sipas ankesés sé
Prokurorisé Themelore né Mitrovicé.

Gjykata pasi ¢céshtja éshté kthyer né rivendosje, lidhur me kété ¢éshtje penale me daté 27.03.2024
ka mbajtur shgyrtimin gjygésor né té cilin kané marré pjesé prokurori i shtetit, i pandehuri F.D
dhe mbrojtésja e tij av.Fatmire Braha. Té pandehurit pas leximit té aktakuzés dhe pasi gjykata
éshté bindur se i njejti e kané kuptuar aktakuzén dhe udhézimet e gjykatés, i éshté dhéné
mundésia qé té deklarohet lidhur me fajésing, ku i pandehuri ka deklaruar se nuk e pranon
fajésiné sipas aktakuzés.

Gjaté seancés sé shqyrtimit gjygésor jané paraqitur fjalét hyrése dhe né procedurén e provave,
me pélgimin e paléve jané lexuar deklaratat e déshmitaréve S.M dhe R.M té dhéna né seancén e
shqyrtimit gjygésor té datés 01.11.2023, jané administruar provat materiale dhe jané paragitur
fjalét pérfundimtare té paléve. | pandehuri ka zgjedhur té mbrohet né heshtje.

| pandehuri sipas aktakuzés sé Prokurorisé Themelore né Mitrovicé — Departamenti i
Pérgjithshém, PP.11.nr.1627/16, né pikén Il té saj akuzohet pér kryerjen e veprés penale
Shkaktimi i rrezikut té pérgjithshém nga neni 365 par.2 té KPRK-sé.

Gjykata pasi béri shgyrtimin dhe vlerésimin e fakteve dhe provave né shkresat e Iéndés né njérén
ané dhe bazés juridike né anén tjetér, gjeti se &shté e nevojshme gé lidhur me té pandehurin F.D

té béhet rikualifikimi i veprés penale sa i pérket pikés Il té aktakuzés, pérkatésisht lidhur me
veprén penale Shkaktimi i rrezikut té pérgjithshém nga neni 365 par.2 té KPRK-sé.

Arsyet lidhur me rikualifikimin e veprés penale
Gjykata gjaté shqyrtimit gjygésor lidhur me kété ¢éshtje penale ka administruar kéto prova:
Prova personale: Dégjimin e déshmitarit S.M dhe déshmitarit R.M.

Prova materiale: Raporti pér aktivitetin e jashtéligjshém minerar, nr. 10738; Urdhéresa pér
ndérprerje té aktivitetit minerar pér té pandehurin F.D, daté 13.07.2016; Raporti i terenit, daté
13.07.2016; Raporti i kalkulimit té véllimit daté 22.07.2016; Raporti i veprimit ilegal pér té
pandehurin F.D, daté 22.07.2016; Aktvendimi pér shqiptimin e gjobés administrative daté
23.08.2016; Procesverbali mbi marrjen ne pyetje té té pandehurit F.D, daté 22.01.2018.

Nga deklarata e déshmitarit S.M gjykata ka vértetuar se déshmitari si zyrtaré policoré ka marré
urdhéresén nga baza gé té shkojné né fshatin ..., sepse né ményré ilegale, me eskavator po nxirrej
théngjill dhe kur kané shkuar i kané hasur té pandehurin F.D dhe L.D duke nxjerré théngjill né
ményré ilegale dhe e kané informuar njésitin hetues té cilét mé pas kané dal né vendin e ngjarjes
dhe nga ai moment jané marré njésiti hetues me rastin, té cilét edhe e kané lajméruar Komisionin
¢ pavarur pér Miniera dhe Minerale, me ¢’rast né vend ngjarje kané dalur inspektorét M.M dhe
R.M té cilét edhe i kané shqiptuar gjobé té pandehurit.

Nga deklarata e déshmitarit R.M gjykata ka vértetuar se déshmitari si inspektoré i KPMM éshté
informuar nga policia se éshté hasur njé person duke nxjerré théngjill né ményré ilegale, dhe ku
déshmitari ka shkalur né vendngjarje e ka pyetur té pandehurin nése ka licencé té shfrytézimit,
pavarésisht se e di se asnjé person fizik e as juridik nuk posedon licencé té shfrytézimit, pasi
KPMM nuk léshon kéto licenca, dhe i pandehuri éshté pérgjigjur se nuk posedon licencé. Mé
tutje déshmitari ka deklaruar se ka léshuar urdhéresé pér ndérprerjen e aktivitetit ilegal minerar
dhe raport tereni, dhe se né vendin e ngjarjes jané hasur njé eskavator dhe njé kamion si¢ edhe
shihet nga foto dokumentacioni aty éshté hapur njé gropé e madhe e shfrytézimit té théngjillit.

Nga deklarimi i déshmitaréve si dhe nga administrimi i provave materiale, gjykata vleréson se
me veprimet e té pandehurit nuk pérmbushen elementet e veprés penale pér té cilén akuzohet i
pandehuri F.D.

Andaj, gjykata pasi béri shqyrtimin dhe vlerésimin e fakteve dhe provave né shkresat e léndés
né njérén ané, dhe bazés juridike né anén tjetér, gjeti se éshté e nevojshme qé té béhet
rikualifikimi i veprés penale sa i pérket pikés Il té aktakuzés pér té pandehurin F.D, pérkatésisht
lidhur me veprén penale Shkaktimi i rrezikut té pérgjithshém nga neni 365 par.2 té KPRK-sg.

Neni 365 par.l pércakton se formén themelore té veprés penale Shkaktimi i rrezikut té

pérgjithshém e kryen “Kushdo gé me ané té zjarrit, vérshimeve, arméve, eksplozivit, helmit ose
gazit helmues, rrezatimit jonizues, forcés mekanike, me energji elektrike ose me ndonjé lloj

energjie tjetér, ose me ndonjé veprim tjetér té rrezikshém apo mjete té rrezikshme, shkakton
rrezik té madh pér jetén e njerézve apo dém té konsiderueshém pasuror, dénohet me burgim prej
gjashté (6) muaj deri né pesé (5) vjet.”, ndérsa paragrafi 2 me té cilin edhe ngarkohet i pandehuri
sipas pikés Il té aktakuzés pércakton formén e kualifikuar té késaj vepre penale ku parashihet se
“Kushdo gé né kundérshtim me detyrimet e pércaktuara me ligj nuk i vendos pajisjet pér
mbrojtjen nga zjarri, vérshimi, eksplodimi, helmimi ose pér mbrojtjen nga gazrat helmuese,
rrezatimi jonizues, forcat mekanike, energjia elektrike ose nga ndonjé lloj energjie tjetér, ose me
ndonjé veprim tjetér té rrezikshém apo mjete té rrezikshme, apo kéto pajisje nuk i mirémban né
gjendje té rregullt apo nuk i vé& né pérdorim ose né pérgjithési nuk vepron sipas rregullave ose
rregulloreve teknike mbi masat mbrojtése dhe me kété shkakton rrezik t¢ madh pér jetén e
njerézve apo dém té konsiderueshém pasuror, dénohet me burgim prej njé(1) deri né pesé (5)
vjet”.

Né rastin konkret gjykata nuk e gjené té zbatueshme dispozitén e nenit 365 paragrafi 2 ashtu si¢
éshté kualifikuar nga ana e prokurorit té shtetit, pér shkak se fryma e késaj dispozite na dérgon
né interpretimin se kryes i késaj vepre penale mund té jeté ai person né fushéveprimin e té cilit
bie edhe kujdesi pér vendosjen, mbajtjen né gjendje té rregullt dhe pérdorimin e masave
mbrojtése, rrjedhimisht kryerja e mbikéqgyrjes né marrjen e kétyre masave. Pérkatésisht veprimi
i késaj forme té veprés penale éshté i pércaktuar né ményré alternative dhe pérfshin, para se
gjithash, mosveprimin sipas obligimeve té caktuara, té cilat kryesi i ka pérkitazi me pajisjet
mbrojtése — mos vendosja e tyre, mos mbajtja e tyre né gjendje té rregullt ose mosvénia né
funksion e kétyre pajisjeve. E gé né rastin konkret i pandehuri nuk ka gené person gé ka pasur
obligime té caktuara né raport me pajisjet mbrojtése, sepse né radhé té paré nuk ka qené fare i
licencuar ashtu si¢ e parasheh Ligji pér Miniera dhe Minerale, né ményré qé té keté obligime pér
aplikimin e masave mbrojtése né ushtrimin e autorizimeve té tij qé do té rridhnin nga njé leje —
licencé e dhéné nga organi pérkatés kompetent.

Ndérsa gjykata nuk gjeti se mund té zbatohet as forma themelore e késaj vepre penale e
pércaktuar me paragrafin 1 té nenit 365, pér shkak té elementeve qé kérkohet té pérmbushén dhe
né rastin konkret né pérshkrimin e veprimeve té té pandehurit nuk pérmbushen potencialisht
asnjé nga elementet e figurés sé késaj vepre penale. Kjo pasi gé sipas Kodit Penal, forma
themelore e veprés penale Shkaktimi i rrezikut té pérgjithshém kryhet kur me veprime specifike
shkaktohet rrezik i madh pér jetén e njerézve apo dém i konsiderueshém pasuror, e gé né rastin
konkret Prokuroria nuk ka arritur té provojé se me veprimet e té pandehurit éshté shkaktuar rrezik
i madh pér jetén e njerézve, e as dém i konsiderueshém pasuror (mbi 5.000 euro), dhe nga provat
e ofruara gjykata vleréson se nuk jané pérmbushur as elementet e formés themelore té veprés
penale Shkaktimi i rrezikut té pérgjithshém.

Né anén tjetér gjykata gjeti se né ményré té garté dhe pa médyshje, pasojat e veprimeve té tilla
té ushtrimit té aktivitetit minerar pa licencé, e pér té cilat dyshohet ti keté kryer edhe i pandehuri,
jané paraparé me nenin 70 dhe 80 té Ligjit nr.03/L-163 pér Minierat dhe Mineralet si dhe nenin
43 dhe 49 té Ligjit nr.04/L-158 pér Ndryshimin dhe plotésimin e ligjit nr.03/L-163 pér Minierat
dhe Minerale. Kjo sepse neni 70 par.1 i Ligjit t€ larté cekur parasheh se “Nése njé inspektor i
autorizuar ka arsye té mira pér té besuar se njé person éshté duke ushtruar aktivitete té

hulumtimit, shfrytézimit ose aktivitete té vecanta dhe se ky person nuk posedon Licencé ose Leje
nga KPMM, inspektori menjéheré e informon Policiné e Kosovés e cila menjéheré dérgon sé
paku dy zyrtar policor né vendin e ngjarjes”, ndérsa paragrafi 2 i kétij neni parasheh se “Nése
asnjéri nga kéta persona ose punédhénési i tyre(nése kané punédhénés) nuk posedojné Licencé
ose Leje nga KPMM, zyrtarét e policisé i arrestojné Personat né fjalé té ciléve mé pas u
shqgiptohet gjoba administrative e pércaktuar né paragrafin 2 te nenit 79 te kétij ligji dhe dénimet
penale sipas Nenit 80 té kétij ligji. Pérvec¢ késaj, inspektori sekuestron té gjitha mjetet punuese
dhe mineralet e nxjerra gé gjenden né vendin e rastit”. Mé tutje neni 80 par.1 i kétij Ligji
parasheh se “Cdo personi i cili angazhohet ose i cili inkurajon ose punéson persona tjeré pér t’u
angazhuar né aktivitete té shfrytézimit ose hulumtimit té€ mineraleve pa posedimin e njé Licence
ose Leje nga KPMM, i shqgiptohet gjoba administrative e pércaktuar né paragrafin 2. nén-
paragrafi 2.1. té nenit 79 té kétij ligji dhe njé masé burgimi deri né gjashté (6) muaj”.

Gjykata ka vlerésuar edhe pretendimet e Prokurorisé Themelore té dhéna né fjalén pérfundimtare
sa i pérket asaj se shkaktimi i rrezikut té pérgjithshém pér jetén e njerézve éshté shkaktuar duke
hapur gropa té médha, si¢c edhe shihet né foto dokumentacionin nga vendi i ngjarjes, mirépo
gjykata vleréson se kéto pretendime nuk jané té bazuara, pasi gé nga foto dokumentacioni shihet
gropimi gé éshté béré pér nxjerrjen e théngjillit, me cka gjykata ka vértetuar elementet e veprés
penale té paraparé né nenit 80 té Ligjit nr.03/L-163 pér Minierat dhe Mineralet, mirépo gjykata
vleréson se me até gropim, me géllim té nxjerrjes sé théngjillit nuk jané plotésuar elementet e
veprés penale Shkaktimi i rrezikut té pérgjithshém, pasi qé si¢ u theksua edhe mé larté, nuk éshté
vértetuar se éshté shkaktuar rrezik pér jetén e njerézve e as dém i konsiderueshém pasuror.

Andaj gjykata ka gjetur se né rastin konkret duhet té zbatohen dispozitat e ligjit special qé
rregullon aktivitetin né miniera dhe minerale pra Ligjit nr.03/L-163 pér Minierat dhe Mineralet,
e gé edhe sipas Komentarit té Kodit Penal, si burim subsidiar i té drejtés, zbatimi i normés sé
nenit 365 té Kodit Penal té Republikés sé Kosovés ekziston vetém po ge se me kryerjen e saj
nuk éshté realizuar ndonjé vepér penale e posagcme kundér sigurisé sé pérgjithshme té njerézve
dhe pasurisé.

Arsyet lidhur me refuzimin e akuzés

Pér veprén penale té rikualifikuar nga gjykata me té cilén ngarkohet i pandehuri, nga neni 80 i
Ligjit pér Miniera dhe Minerale, parashihet dénim me burgim deri né 6 (gjashté) muaj.

Gjykata pasi konsultoj dispozitat e Kodit Penal té Republikés sé Kosovés, gjeti se né kété céshtje
penale ka arritur parashkrimi absolut i veprés penale, kjo duke u bazuar né nenin 106 par.1 pika
1.6, i cili pércakton se “Pérve¢ nése shprehimisht parashihet ndryshe me kété Kod, ndjekja
penale nuk mund té ndérmerret nése kané kaluar afatet e méposhtme: 1.6. dy (2) vjet nga kryerja
e veprés penale té dénueshme deri né njé (1) vit burgim ose me dénim me gjobé”, ndérsa neni
107 par.8 pércakton se “Ndjekja penale ndalohet né ¢do rast kur té keté kaluar dyfishi i kohés sé
afatit té parashkrimit”.

Né rastin konkret nga koha kur dyshohet se éshté kryer vepra penale nga neni 80 i Ligjit pér
Miniera dhe Minerale, e dénueshme me dénim me burgim deri né 6 muaj, kané kaluar mé shumé
se 7 vite, e gé né rastin konkret é&shté arritur dyfishi i kohés sé afatit té parashkrimit i paraparé
me nenin 106 par.1 pika 1.6, né lidhje me nenin 107 par.8 té KPPRK-s&.

Neni 362 i KPPRK-sé, pércakton se “Gjykata merr aktgjykim me té cilin akuza refuzohet kur: ka
kaluar afati i parashkrimit dhe vepra pérfshihet né amnisti ose falje, ose kur ekzistojné rrethana
té tjera gé pérjashtojné ndjekjen penale”, andaj me rastin e konstatimit té arritjes sé afatit absolut
té parashkrimit té& veprave penale me té cilat ngarkohet i pandehuri, gjykata veproj si né
dispozitiv té kétij aktgjykimi, duke refuzuar akuzén.

Né rast té atakimit té kétij aktgjykimi, gjykata e shkallés sé dyté né véshtrim té dispozitave té
nenit 398 té KPPRK-sé, mund ta ndryshojé kété vendim.

Vendimin mbi shpenzimet e procedurés penale, gjykata e mori konform nenit 453 par.1 té
KPPRK-sgé, ndérsa vendimin lidhur me kérkesén pasurore juridike gjykata e mori né bazé té nenit
462 par.3 té KPPRK-sé.

Nga té cekurat mé larté, e bazuar né nenin 362 par.1, nén par.1.3 t¢ KPPRK-sg, u vendos si né

dispozitiv té kétij aktgjykimi.

GJYKATA THEMELORE MITROVICE DEGA NE VUSHTRRI
Departamenti i pérgjithshém-Divizioni Penal
P.nr.53/2024, daté: 26.04.2024

Zyrtarja ligjore Gjyqtari vetém gjykues
Arta Jusufi Ferki Xhaferi

KESHILLA JURIDIKE: Kundér kétij aktgjykimi éshté e lejuar ankesa né afat prej 30 ditésh prej
dités sé pranimit te kétij aktgjykimi, pérmes késaj Gjykate, pér Gjykatén e Apelit né Prishtiné.

